
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2307 – Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1․ ՀՀ արդարադատության նախարարություն
	16․09․2024թ․

	
	№ 10.1.4/36663-2024

	Ի կատարումն փոխվարչապետ Մհեր Գրիգորյանի՝ 2024 թվականի սեպտեմբերի 11-ի թիվ 05/60.2/30971-2024 հանձնարարականի՝ հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները. 
1. Նախագծի 1-ին կետում առաջարկում ենք «փոփոխությունները» բառը փոխարինել «փոփոխությունը» և լրացնել «լրացումը» բառով՝ նկատի ունենալով, որ Նախագծով նախատեսվող փոփոխությունը վերաբերում է միայն Կառավարության 2023 թվականի դեկտեմբերի 28-ի «2024 թվականի ընթացքում Հայաստանի Հանրապետության տարածք ներմուծվող ԵԱՏՄ ԱՏԳ ԱԱ 8703 80 000 2 ծածկագրին դասվող էլեկտրաշարժիչով շարժիչային տրանսպորտային միջոցների նկատմամբ սակագնային արտոնություն կիրառելու և ներմուծման ընթացակարգը հաստատելու մասին» N 2307-Ն որոշման 1-ին կետին, ինչպես նաև առաջարկվում է «Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման 3-րդ կետով հաստատված հավելվածի 2-րդ կետը լրացնել նոր նախադասությամբ:
2. Նախագծի 1-ին կետի 2-րդ ենթակետում առաջարկում ենք «Որոշման» բառից հետո ավելացնել «3-րդ կետով հաստատված հավելվածի» բառերը՝ այդպիսով հստակեցնելով, թե խոսքը ինչ հավելվածի մասին է:
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում դրա վերաբերյալ կտրամադրվի փորձագիտական եզրակացություն:

	








Ընդունվել է








Ընդունվել է



Ընդունվել է

2. ՀՀ պետական եկամուտների կոմիտե 
	18.09.2024թ․

	
	№ 01/3-2/59163-2024

	«Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
2024 թվականի սեպտեմբերի 16-ի դրությամբ ձևակերպվել և բաց է թողնվել 6524 հատ էլեկտրաշարժիչով շարժիչային տրանսպորտային միջոցներ, որոնցից 4658-ը ներմուծվել են ֆիզիկական անձանց կողմից (71.4%), իսկ մնացած 1866-ը (28.6%) իրավաբանական անձանց կողմից, այսինքն` նախորդ ժամանակահատվածի վիճակագրությունը ցույց է տալիս, որ ներմուծումները իրականացվել են հիմնականում ֆիզիկական անձանց կողմից և հետևաբար հիմնավորված չէ թե ինչ հաշվարկի հիման վրա է 600 հատից 450-ը (75%-ը) հատկացվում իրավաբանական անձանց, իսկ 150-ը (25%)՝ ֆիզիկական անձանց, այն դեպքում, երբ փաստացի ներմուծման վիճակագրությունը հակառակ պատկերի մասին է վկայում: Միաժամանակ հայտնում ենք, որ Հայաստանի Հանրապետության պետական եկամուտների կոմիտեի տրամադրության տակ առկա տեղեկություններով Հայաստանի Հանրապետությունում առկա չեն անմիջապես արտադրողի հետ կնքված դիլերական/դիստրիբյուտորական պայմանագրերի հիման վրա էլեկտրաշարժիչով շարժիչային տրանսպորտային միջոցների ներմուծումներ իրականացնող պաշտոնական ներկայացուցիչներ` այն ապրանքանշաններով ավտոմեքենաների գծով (BYD, Honda և այլն), որոնք հիմնականում ներմուծվում են Հայաստանի Հանրապետություն:
Հայտնում ենք նաև, որ Հայաստանի Հանրապետության էկոնոմիկայի նախարարության կողմից 16․09․2024թ․ N 04/18639-2024 գրությանը կից Հայաստանի Հանրապետության պետական եկամուտների կոմիտե ներկայացված՝ «Ավտոարտադրողների պաշտոնական ներկայացուցիչների ասոցիացիայի» նախագահի կողմից Հայաստանի Հանրապետության էկոնոմիկայի նախարարություն ներկայացված հայտում նշված թվով 11 կազմակերպություններն 2024 թվականի ընթացքում (սեպտեմբերի 16-ի դրությամբ)՝ ներմուծել են ընդամենը 369 հատ էլեկտրաշարժիչով շարժիչային տրանսպորտային միջոցներ (այսինքն` ընդհանուր ներմուծվածի 5.7%-ը), հետևաբար հիմնավորված չէ վերջիններիս կողմից գրեթե 9 ամսվա ներմուծված քանակից ավելի շատ քանակի (450 հատ) քվոտայի հատկացումը՝ ընդամենը 3 ամսվա համար:
Միաժամանակ հայտնում ենք, որ հիմնավորված չէ նաև «պաշտոնական ներկայացուցչի» առավելությունը օրինակ սեփական պարկը թարմացնելու նպատակ ունեցող և «պաշտոնական ներկայացուցիչ» չհանդիսացող այլ տնտեսվարողի նկատմամբ՝ առավել ևս, եթե ներմուծում է այնպիսի մակնիշի էլեկտրաշարժիչով շարժիչային տրանսպորտային միջոց, որի պաշտոնական ներկայացուցիչը չկա Հայաստանի Հանրապետությունում: Միաժամանակ, Եվրասիական տնտեսական հանձնաժողովի խորհրդի 2023 թվականի նոյեմբերի 24-ի N 134 որոշմամբ 8000 հատ քվոտան տրամադրված է Հայաստանի Հանրապետությանը և որևէ այլ տարանջատում առկա չէ:
Ելնելով վերոգրյալից՝ հայտնում ենք, որ Նախագծի ընդունման պարագայում կբարդանա մաքսային վարչարարությունը, քանի որ Նախագծով կարգավորված չէ նաև անմիջապես արտադրողից և դիլերական/դիստրիբյուտորական պայմանագրերի հիման վրա ներմուծում իրականացնող անձանց արտոնության տրամադրման ընթացակարգը։ Հետևաբար՝ նման դեպքերի կարգավորման համար ևս անհրաժեշտ է սահմանել արտոնության կիրառման ընթացակարգ (արտոնության տրամադրման առաջնահերթություններ և այլն), ինչպես նաև սահմանել, թե որ կազմակերպություններին է վերաբերվում։
Բացի այդ, կարող է ստեղծվել նաև այնպիսի իրավիճակ, երբ «պաշտոնական ներկայացուցիչ» հանդիսացող տնտեսվարող սուբյեկտները չներմուծեն հատկացված 450 հատ էլեկտրաշարժիչով շարժիչային տրանսպորտային միջոցները, ինչի արդյունքում այլ անձինք հնարավորություն չեն ունենա օգտվել համապատասխան արտոնությունից։
Հաշվի առնելով վերոգրյալը` առաջարկում ենք հավասար մոտեցում կիրառելու նպատակով Նախագծով «7550» թիվը փոխարինել «8000» թվով՝ առանց որևէ տարանջատման:


Միաժամանակ, նախագծի վերաբերյալ առկա են հետևյալ խմբագրական առաջարկները․
1)	Նախագծի 1-ին կետի 2-րդ ենթակետի՝ «ապրանքանիշից և» բառերն առաջարկում ենք փոխարինել «արտադրողից» բառով, քանի որ ապրանքանիշը չի կարող իրավահարաբերության սուբյեկտ լինել,
2)	Վերոգրյալ կետում նշված՝ «ապրանքի ներմուծումից հետո Եվրասիական տնտեսական միության մաքսային օրենսգրքով սահմանված ժամկետում» բառերը առաջարկում ենք փոխարինել «ներմուծողը Եվրասիական տնտեսական միության մաքսային օրենսգրքով մաքսային հայտարարագրի ներկայացման համար սահմանված ժամկետում» բառերով՝ նույն փոփոխությունը կատարելով նաև Որոշման 2-րդ կետի 1-ին նախադասության մեջ։
	














































Չի ընդունվել
 Նախագծով նախատեսված արտոնության տրամադրման առաջնահերթությունների հետ կապված հարցերը քննարկելու նպատակով՝ Էկոնոմիկայի նախարարությունում կազմակերպվելու է հանդիպում, որին մասնակցելու են Պետական եկամուտների կոմիտեի և Ավտոարտադրողների պաշտոնական ներկայացուցիչների ասոցիացիայի ներկայացուցիչները։

Ընդունվել է



Ընդունվել է 
Հաշվի առնելով, որ ներկայացված առաջարկությունը վերաբերում է ոչ թե Որոշման 2-րդ կետին, այլ Որոշման 3-րդ կետով հաստատված հավելվածի 2-րդ կետին, համապատասխան փոփոխությունը կատարվել է  հավելվածի 2-րդ կետում։



	[bookmark: _Hlk178165220]

4. ՀՀ շրջակա միջավայրի նախարարություն
	

18.09.2024թ․

	
	№ 1/01.5/10202-2024

	Ի կատարումն փոխվարչապետ Մհեր Գրիգորյանի 2024 թվականի սեպտեմբերի 11-ի N 05/60.2/30971 հանձնարարականի՝ հայտնում եմ, որ շրջակա միջավայրի նախարարությունը «Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման մեջ փոփոխություն և լրացում կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։ 
	
Ընդունվել է


	

5. ՀՀ տարածքային կառավարման և ենթակառուցվածքների նախարարություն
	

20.09.2024թ․

	
	№ԳՍ/25․2/29389-2024

	«Հայաստանի Հանրապետության կառավարության 2023 թվականի դեկտեմբերի 28-ի N 2307 – Ն որոշման մեջ փոփոխություն և լրացում կատարելու մասին»  Հայաստանի Հանրապետության կառավարության որոշման նախագծի քննարկման արդյունքում առաջարկում ենք անմիջապես ապրանքանշանից և դիլերական/դիստրիբյուտորական պայմանագրերի հիման վրա ներմուծումներ իրականացնող պաշտոնական ներկայացուցիչների համար էլեկտրաշարժիչով շարժիչային տրանսպորտային միջոցների ներմուծման սակագնային քվոտայի շրջանակներում ռեզերվ պահելու կարգավորումը հանել։

Միաժամանակ առաջարկում ենք ներմուծման մաքսատուրքի 0 տոկոս դրույքաչափի արտոնությունը կիրառել Հայաստանի Հանրապետություն ներմուծվող մինչև մեկ տարվա արտադրության էլեկտրաշարժիչով շարժիչային տրանսպորտային միջոցների վրա։
	Չի ընդունվել
Առաջարկը չի ընդունվել հաշվի առնելով, որ դեռևս 2022 թվականից Էլեկտրաշարժիչով շարժիչային տրանսպորտային միջոցների հանդեպ սակագնային արտոնության կիրառման շրջանակներում՝ 600 հատ քանակությամբ էլեկտրամոբիլների մասով յուրաքանչյուր տարի նախատեսվել է պահել ռեզերվ՝ անմիջապես արտադրողից դիլերական/դիստրիբյուտորական պայմանագրերի հիման վրա ներմուծումներ՝ պաշտոնական ներկայացուցիչներին ապահովագրելու նպատակով։


Չի ընդունվել
Հայաստանի Հանրապետություն ներմուծվող էլեկտրաշարժիչով շարժիչային տրանսպորտային միջոցների արտադրության տարեթվից կախված՝ սակագնային արտոնության կիրառման մասով ներկայացված առաջարկը հաշվի կառնվի 2025 թվականի համար հատկացված էլեկտրաշարժիչով շարժիչային տրանսպորտային միջոցների ներմուծման սակագնային քվոտայի շրջանակներում ։

	

6. ՀՀ ֆինանսների նախարարություն
	

23.09.2024թ․

	
	№01/2-1/19343-2024

	Ի կատարումն ՀՀ փոխվարչապետի ս.թ. սեպտեմբերի 11-ի թիվ 05/60.2/30971-2024 հանձնարարականի՝ «Հայաստանի Հանրապետության կառավարության 2023 թվականի դեկ-տեմբերի 28-ի թիվ 2307-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	
Ընդունվել է

	

7. ՀՀ արդարադատության նախարարություն
	

25.09.2024թ․

	
	№/27.3/38080-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ 
«Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման Նախագծի (այսուհետ՝ Նախագիծ) 1-ին կետի 1-ին ենթակետով Հայաստանի Հանրապետության կառավարության 2023 թվականի դեկտեմբերի 28-ի N 2307-Ն որոշման նոր խմբագրությամբ շարադրվող 1-ին կետի 2-րդ նախադասության «Հայաստանի Հանրապետություն ներմուծումը թույլատրվում է 0 տոկոս ներմուծման մաքսատուրքի» բառերից հետո անհրաժեշտ է լրացնել «դրույքաչափի» բառը, նկատի ունենալով Նախագծի 1-ին կետը, համաձայն որի՝ նախատեսվում է սահմանել, որ 2024 թվականի ընթացքում ԵԱՏՄ ԱՏԳ ԱԱ 8703 80 000 2 ծածկագրին դասվող 7550 հատից ոչ ավելի ծավալով էլեկտրաշարժիչով շարժիչային տրանսպորտային միջոցների (այսուհետ՝ ապրանքներ)՝ Հայաստանի Հանրապետություն ներմուծումը թույլատրվում է 0 տոկոս ներմուծման մաքսատուրքի դրույքաչափի կիրառման պայմանով։
	
Ընդունվել է



